
Direktor Federalne uprave za geodetske i imovinsko-pravne poslove gosp. Željko Obradović i pomoćnik
direktora gosp. Sead Hadžić su održali niz sastanaka u Posavskom kantonu 6. oktobra 2021. godine.
Najprije je održan sastanak sa Premijerom Vlade Posavskog Kantona gosp. Đurom Topićem, ministrom
poljoprivrede, vodoprivrede i šumarstva gosp. Matom Brkićem i ministrom pravde gosp. Perom Radićem
a razgovaralo se o projektima sektora zemljišne administracije. U Posavskom Kantonu je na snazi katastar
zemljišta i novi premjer a u toku su projekti i aktivnosti sa ciljem poboljšanja tačnosti katastarskih i
zemljišnoknjižnih podataka. U sve tri kantonalne općine se realizuje projekat Registracija nekretnina i
izražena je potreba nastavka ovih aktivnosti. Bilo bi poželjno završiti postojeće i nastaviti daljnje
aktivnosti na projektima komasacije poljoprivrednog zemljišta.



Održani su i sastanci sa načelnicima općina Orašje gosp. Marijanom Oršolićem, načelnikom općine
Domaljevac- Šamac gosp. Stjepanom Piljićem i načelnicom Odžaka gđom Nadom Ćulup U sve tri općine
se realizuju projekti koji su od izuzetne važnosti za jedinice lokalne samouprave a koji se realizuju uz
podršku Federalne uprave za geodetske i imovinsko-pravne poslove. Naglasak je stavljen na usaglašavanje
zemljišnoknjižnih i katastarskih podataka, adresni registar, digitalni arhiv, registar cijena i katastar
komunalnih vodova.

